
	1. Ֆինանսների նախարարություն
	26.05.2023
N 01/34-2/10411-2023

	Ձեր 16.05.2023թ. N ՆՄ/ԱԳ-2-2/11882-2023 գրությամբ ներկայացված «Հայաստանի Հանրապետության կառավարության 2022 թվականի մայիսի 19-ի N 723-Լ և 2022 թվականի հունիսի 23-ի N 932-Լ որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառումը շարունակել մինչև 31.12.2023թ.-ը:
Ըստ Նախագծի հիմնավորման, առաջարկի համար հիմք են հանդիսացել նախորդ ժամանակահատվածի արդյունքները (2022թ. հուլիս - 2023թ. ապրիլ): Հիմնավորմամբ նշվում է նաև, որ միջոցառման իրականացման համար ՀՀ 2023 թվականի պետական բյուջեով երկրորդ կիսամյակում ծախսեր նախատեսված չեն, իսկ ծախսերի գծով կանխատեսումը կազմում է 3.5-4.1 մլրդ դրամ:
Այս կապակցությամբ, կարևորելով անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցությունը՝ խնդրում ենք ներկայացնել նախորդ ժամանակահատվածի արձանագրված արդյունքների գնահատականները, և մինչև տարեվերջ ժամկետների երկարաձգման մասով կիրարկման արդյունավետության գնահատականները, ինչպես նաև 3.5-4.1 մլրդ դրամի չափով պետական բյուջեից՝ կանխատեսվող ֆինանսավորման չափի վերաբերյալ համապատասխան հաշվարկներն ու հիմնավորումները:
	
 Ընդունվել է ի գիտություն։  

Անկանխիկ եղանակով վճարումներից կենսաթոշակառուներին  հետվճար տրամադրելու պետություն-մասնավոր սոցիալական փոխգործակցության միջոցառման շահառուների թիվը 2023 թվականի հունվար-ապրիլ ամիսներին կազմել է միջինը 92046, որի համար հետվճարի ծախսերը կազմել է 1.2 մլրդ դրամ (առանց եկամտային հարկի)։
Այսինքն 1 ամսվա հաշվարկված  հետվճարի միջին չափը կազմում է շուրջ 300.0 մլն դրամ: 
Ընդ որում 2023 թվականի ապրիլ ամսվա տվյալ ծրագրի վրա ծախսված հետվճարի գումարը շուրջ 54 %-ով գերազանցում է 2023 թվականի հունվար ամսվա համար նախատեսված գումարից:
2023 թվականի հունվար-ապրիլ ամիսների շահառուների թվի աճը կազմում է միջինը շուրջ 13.1 %: Նախատեսվում է, որ մինչև 2023 թվականի  տարեվերջ շահառուների թվի աճը կկազմի ամսական 6-7 %, որն էլ կկազմի շուրջ 171.000 շահառու: Ըստ այդմ, 2023  թվականի երկրորդ կիսամյակում ծրագրի շարունակականության ապահովման համար անհրաժեշտ է 3.5-4.1 մլրդ դրամ։ 

	Միաժամանակ հաշվի առնելով, որ շահառուների թիվը, անկանխիկ գործառնությունների ծավալները և 1 շահառուի գծով հաշվարկված հետվճարի գումարները ամիս առ ամիս կարող են աճել, որն անխուսափելիորեն հանգեցնելու է պետական բյուջեից լրացուցիչ հատկացումների անհրաժեշտության՝ առաջարկում ենք հնարավոր ֆիսկալ ռիսկերից խուսափելու համար վերջիններիս գծով սահմանել վերին սահմանաչափեր:
	Ընդունվել է ի գիտություն։  

Վերին սահմանաչափ սահմանել նպատակահարմար չէ, քանի որ յուրաքանչյուր անկանխիկ եղանակով կենսաթոշակ ստանալու իրավունք ունեցող անձ կարող է դառնալ ծրագրի շահառու: Միջոցառման իրականացման նպատակն է բարձրացնել կենսաթոշակառուների գնողունակությունը՝ հատկապես առաջին անհրաժեշտության ապրանքներ և ծառայություններ ձեռք բերելիս, ինչպես նաև խթանել անկանխիկ եղանակով գործարքների կատարումը Հայաստանի Հանրապետությունում:


	1. Կենտրոնական բանկ 
	30.05.2023
N 15.1-07/154-23

	«Հայաստանի Հանրապետության կառավարության 2022 թվականի մայիսի 19-ի N723-Լ և 2022 թվականի հունիսի 23-ի N932-Լ որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) Հայաստանի Հանրապետության կենտրոնական բանկը (այսուհետ՝ Կենտրոնական բանկ) քննարկել է առևտրային բանկերի, այդ թվում՝ ներկայումս ծրագրին մասնակցող գործընկեր բանկերի հետ: 
Չնայած այն հանգամանքին, որ գործող մոդելի հաշվարկներով անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառումը մասնակից բանկերի համար շահավետ պրոդուկտ չէ, այնուամենայնիվ, հաշվի առնելով ծրագրի սոցիալական կարևորությունը և նպատակները՝ Կենտրոնական բանկի և մասնակից բանկերի միջև քննարկումների արդյունքում ձեռք է բերվել պայմանավորվածություն վերջիններիս մասնակցությունը մինչև 2023 թվականի դեկտեմբերի 31-ը երկարաձգելու վերաբերյալ:
	Ընդունվել է ի գիտություն։ 

  
 

	Միևնույն ժամանակ, առաջարկում ենք.
1. մինչև 2023 թվականի դեկտեմբերի 31-ը ծրագիրը շարունակելու համար կենսաթոշակների միջոցները գործընկեր բանկերին փոխանցելու նախապայմանը, հնարավորության դեպքում, գործող 15 օր շուտ փոխանցելու փոխարեն նախատեսել 25 օր առաջ, ինչը որոշակիորեն կնվազեցնի բանկերի ներկայիս վնասաբերությունն այս պրոդուկտով,
	Ընդունվել է։
Նախագծին կից ներկայացվում է ՀՀ կառավարության 2011 թվականի մայիսի 5-ի թիվ 670-Ն որոշման մեջ փոփոխություն նախատեսող նոր նախագիծ։ 
 

	2. մինչև տարեվերջ համատեղ քննարկել այս պրոդուկտի պայմաններում և ֆինանսական մոդելում համապատասխան փոփոխությունների իրականացումը, որպեսզի այն առնվազն վնասաբեր չլինի բանկերի համար: Արդյունքում ակնկալում ենք ունենալ առավել մեծ թվով բանկերի ներգրավվածություն, ինչն էականորեն կմեծացնի նաև կենսաթոշակառուների համար ծրագրի հասանելիությունն ու հարմարավետությունը:    
	Ընդունվել է ի գիտություն։ 


	1. Պետական եկամուտների կոմիտե
	23.05.2023
N 01/3-3/31027-2023

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2022 թվականի մայիսի 19-ի N723-Լ և 2022 թվականի հունիսի 23-ի N932-Լ որոշմումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չունենք։
	Ընդունվել է ի գիտություն։ 



	1. Էկոնոնոմիկայի նախարարություն
	29.05.2023
N 01/9622-2023

	Ի պատասխան Ձեր 2023 թվականի մայիսի 16-ի թիվ ՆՄ/ԱԳ-2-2/11882-2023 գրության՝ քննության առնելով «Հայաստանի Հանրապետության կառավարության 2022 թվականի մայիսի 19-ի N 723-Լ և 2022 թվականի հունիսի 23-ի N 932-Լ որոշումների մեջ փոփոխություններ և լրացումներ կատարելու մասին» Կառավարության որոշման նախագիծը, հայտնում ենք, որ ներկայացված նախագծի վերաբերյալ առարկություններ և առաջարկություններ չկան՝ հաշվի առնելով, որ դրանով անկանխիկ եղանակով վճարումներ կատարող կենսաթոշակառուներին հետվճար տրամադրելու միջոցառման վերջնաժամկետը 2023 թվականի հունիսի 30-ի փոխարեն սահմանվում է 2023 թվականի դեկտեմբերի 31-ը։
	Ընդունվել է ի գիտություն:


	Այդուհանդերձ, պետք է փաստել, որ Կառավարության 2022 թվականի մայիսի 19-ի N 723-Լ որոշմամբ նշյալ միջոցառման իրականացման արդյունքում ակնկալվել է, որ միջոցառման փաստացի շահառու կդառնա բանկային քարտով կենսաթոշակ ստացող կենսաթոշակառուների 80%-ը՝ մինչև 2023 թվականի հունիսի 30-ը, մինչդեռ ներկայացված հիմնավորմամբ միջոցառման շահառուների թիվը 2023 թվականի ապրիլ ամսվա դրությամբ կազմել է 107926 (նախորդ ամսվա նկատմամբ աճը կազմել է 8%), որը չի գերազանցում բանկային քարտով կենսաթոշակ ստացող կենսաթոշակառուների շուրջ 30%-ը, ինչը մեր գնահատմամբ ոչ բավարար ցուցանիշ է։
	Ընդունվել է ի գիտություն:

Շահագրգիռ մարմինների հետ իրականացվում են շարունակական աշխատանքներ՝ բանկոմատների ապահովման, ինչպես նաև ՊՈՍ-տերմինալների միջոցով անկանխիկ եղանակով վճարման հնարավորության ապահովման ուղղությամբ, որի արդյունքում առավել մեծ թվով կենսաթոշակառուներ կներառվեն ծրագրում: 

	1. Արդարադատության նախարարություն
	31.05.2023
N /27.3/27405-2023

	Ի պատասխան Ձեր՝ 2023 թվականի մայիսի 25-ի թիվ ՆՄ/ԱԳ-2-2/12773-2023 գրության՝ կից ներկայացնում ենք «Հայաստանի Հանրապետության կառավարության 2022 թվականի մայիսի  19-ի N 723-Լ և Հայաստանի Հանրապետության կառավարության  2022 թվականի հունիսի 23-ի N 932-Լ որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը։    
	

	1. «Հայաստանի Հանրապետության կառավարության 2022 թվականի մայիսի  19-ի N 723-Լ և Հայաստանի Հանրապետության կառավարության  2022 թվականի հունիսի 23-ի N 932-Լ որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «N 723-Լ ԵՎ» բառերից հետո անհրաժեշտ է լրացնել «Հայաստանի Հանրապետության կառավարության» բառերը՝ հաշվի առնելով «Նորմատիվ իրավական ակտերի մասին» օրենքի (այսուհետ՝ Օրենք) 18-րդ հոդվածի 6-րդ մասը, համաձայն որի՝ …Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:

	 Չի ընդունվել:
Տես Կառավարության մի շարք որոշումներ, այդ թվում՝ Կառավարության  2022 թվականի դեկտեմբերի 29-ի N 2092-Լ,  2023 թվականի  փետրվարի 2-ի N 134-Ն և այլն։

	2. Նախագծի 2-րդ կետի ենթակետերի համարակալումն անհրաժեշտ է վերանայել՝ հաշվի առնելով Օրենքի 14-րդ հոդվածի 5-րդ մասը, համաձայն որի՝ …Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով…: 

	Ընդունվել է:
Նախագիծը խմբագրվել է:




